
Áki Bertholdsen

– Vit skulu gera alt, vit kunnu 
fyri at steðga hesum!

Tað segði Ingeborg Vinth­
er, næstforkvinna í Lands­
felag Pensjónista, á kunn­
andi fundinum mikudagin, 
um støðuna sum hevur 
tikið seg upp, eftir at sam­
gongan hevur lagt uppskot 
fyri Løgtingið um at skerja 
grundupphæddina í fólka­
pensjónini, 580 krónur. 

Hon staðfestir, at sam­
gongan ætlar at skerja 
grundupphæddina í fólka­
pensjónini, uttan at Lands­
felagið veit av tí.

Hon sigur, at tey fara at 
gera tað, tey eru ment at 
steðga hesum.

– At 580 krónur nú verða 
tiknar av fólkapensjónini nú, 
er fyrsta stigið. Verður aftur 
brúk fyri at pynta fíggj­
arlógina um eitt ár, verða 
kanska aftur 500 krónur tikn 
av grundupphæddina og so 
er hon kanska heilt burtur, 
áðrenn nakar varnast, ávarar 
Ingeborg Vinther.  

– Eydnast tað politik­
arum at seta hol á eina 
mannagongd, har grund­
upphæddin verður lækkað, 
eru vit farin á eina glíðibreyt 
og tí hevur tað ómetaligan 
týdning, at vit fáa steðgað 
hesum alt fyri eitt, sigur 
Ingeborg Vinther.

Hóast Eyðgunn Samuel­
sen hevur staðfest á fundi 
við okkum beint nú, at tað 
verður bara hesa einu ferð­
ina, havi eg ikki álit á tí, tí 
upp undir valið lovaðu tey 

at hækka pensjóna.
Hon hevur varhugan 

av, at endamálið er at gera 
Samhaldsfasta til eina fólka­
pensjón. 

Men hon minnir á, at 
tað eru partarnir á arbeiðs­
marknaðinum, sum eiga 

Samhaldsfasta og tað eru ar­
beiðsgevarar og løntakarar, 
sum rinda hvør sín part í 
Samhaldsfasta.

– Samhaldsfasti skal ikki 
tengjast upp í fólkapensjón­
ina, soleiðis sum ætlanin er, 
tí hann hevur onki við hana 
at gera.

Øll hava rætt til eina fólka­
pensjón og tað er heilt skeivt 
at blanda Samhaldsfasta 
upp í. Nú er alt vavt upp í 
ein peruvelling, tí nú er bæði 
Samhaldsfasti, Skattalætti 

og kringvarpsgjald blandað 
upp í fólkapensjónina.

– Okkara útrokningar 
vísa, at at tey, sum hava 
fólkapensjón og Samhalds­
fasta, fáa 60 – 80 krónur í 
skattalætta um mánaðin, 
tað er alt. 

Harafturat er útgjaldið úr 
Samhaldsfasta, ikki skatta­
frítt, og yvirskipaða enda­
málið er helst at fáa fólka­
pensjónistar at rinda meiri 
í skatti.

Krevja at 
fáa frið fyri 
samgonguni
KRØV Pensjónistar krevja at fáa 
betri sømdir frá samgonguni

Áki Bertholdsen

F ó l k a p e n s j ó n i s t a r 
krevja nú, at ætlanin at 
skerja grundupphædd­
ina í fólkapensjónina, 
verður tikið aftur.

Tað er niðurstøðan 
á fundi, seinnapartin 
mikudagin, har pensjón­
istar hittust at viðgera 
støðuna, nú samgongan 
ætlar at skerja grund­
upphæddina í fólkapen­
sjónini yvir 500 krónur.

Tað var Landsfelag 
Pensjónista, sum kallaði 
pensjónistar í øllum 
landinum á fund at við­
gera støðuna.

Hetta er fyrstu ferð, 
Landsfelag Pensjónista 
skipar fyri einum 
landsumfatandi fundi 
sum hesum, og hóast 
veðrið ikki var til vild­
ar, høvdu yvir 300 
pensjónistar úr øllum 
landinum leitað sær 
niðan á Hotel Føroyar 
á fund, og tað var Arne 
Thorsteinssom, for­
maður í Landsfelagnum, 
púra ovfarin av.

Her skal leggjast aft­
urat, at pensjónistar 
úr Suðuroy sluppu illa 
á fundin, tí túrurin hjá 
Smyrli, sum passaði 

til, varð ikki sigldur, tí 
trygdarútgerðin um­
borð, varð roynd.  

Á fundinum samdust 
tey um eina yvirlýsing, 
sum nú verður send polit­
ikarunum, og har krevja 
tey, at samgongan slepp­
ur ætlanini at skerja 
grundupphæddina í 
fólkapensjónini.

Tvørturímóti krevja 
tey, at grundupphæddin 
verður hækkað minst 
500 krónur um mánað­
in, soleiðis tey siga, at 
politiskir flokkar lov­
aðu teimum í valstríð­
num.

Hinvegin fegnast tey 
um, at Samhaldsfasti 
verður hækkaður, men 
tey átala kortini, at 
Samhaldsfasti, skatta­
lætti, og lækkingin í 
kringvarpsg jaldinum, 
verður tengt upp í pen­
sjónina. 

Og tey átala eisini, 
at samhaldsfasti verð­
ur settur ístaðin fyri 
fólkapensjónina og 
annars krevja tey eis­
ini at sleppa við í ar­
beiðsbólkin, sum skal 
brúka hetta næsta árið 
at gera eina nýggja pen­
sjónsskipan. 

PENSIONISTAFUNDUR

Hetta má steðgast 
í føðingini

Samhaldsfasti skal 
ikki tengjast upp í 
fólkapensjónina

Krevja , at sam­
gongan sleppur 
ætlanini at skerja 
grundupphæddina í 
fólkapensjónini

GLÍÐIBREYTIN 
Um fá ár er 
fólkapensjónin 
kanska heilt 
burtur ávarar 
Ingeborg Vinther, 
næstforkvinna í 
Landsfelagnum 
hjá pensjónistum

SKEIVT
- Framferðin hjá samgonguni er púra skeiv, sigur Ingeborg Vinther


